
TIBBIY TA’LIM KLASTERIDA 
TALABA MARKAZLASHGAN 
MUHITNI SHAKLLANTIRISH: 
KREDIT-MODUL 
SHAROITIDA INTELLEKTUAL 
ADAPTIV TYUTORLIK 
TEXNOLOGIYASINING 
PEDAGOGIK IMKONIYATLARI

ORCID:0009-0009-0373-3350
Annotatsiya: Ushbu maqolada tibbiy oliy ta’lim klasteri sharoitida kredit-modul tizimining pedagogik samaradorligini 
oshirish hamda talabalarning kognitiv yuklamasini optimallashtirish masalalari tahlil qilingan. Tadqiqot doirasida an’anaviy 
qat’iy o‘quv rejalari va ta’lim jarayonidagi cheklovlarni bartaraf etish, shuningdek, talaba shaxsiga yo‘naltirilgan mosla
shuvchan ta’lim muhitini shakllantirish maqsadida Moodle platformasi asosida ishlab chiqilgan “Intellektual adaptiv tyu-
torlik” interaktiv dasturiy majmuasining olti bosqichli algoritmi taklif etilgan.

Mazkur algoritm dastlabki diagnostika natijalari asosida talabalarni individual ta’lim trayektoriyalariga differensial taqsim-
lash, ularning mustaqil ta’lim faoliyatini avtomatlashtirilgan tarzda monitoring qilish hamda o‘quv natijalarini uzluksiz baho-
lash imkonini beradi. Tadqiqot natijalari adaptiv raqamli texnologiyalarni kredit-modul tizimiga integratsiya qilish ta’lim 
sifati, akademik moslashuvchanlik va klinik kompetensiyalarni rivojlantirish samaradorligini oshirishini ko‘rsatadi.

Kalit so‘zlar: kredit-modul tizimi, Smart-Tutoring, adaptiv o‘qitish, kognitiv yuklama, tibbiy ta’lim, pedagogik moslashuv
chanlik, mustaqil ta’lim, raqamli algoritm, Moodle, klinik kompetensiya.
Abstract: This article examines approaches to improving the pedagogical effectiveness of the credit-module system and 
optimizing students’ cognitive load within the context of a medical higher education cluster. The study proposes a six-
stage algorithm for the Intelligent Adaptive Tutoring Interactive Software System, developed on the Moodle platform, to 
overcome the limitations of traditional rigid curricula and establish a student-centered learning environment.

The proposed algorithm enables the differentiation of students into individualized learning trajectories based on the 
results of initial diagnostics, provides automated monitoring of independent learning activities, and supports continuous 
assessment of learning outcomes. The findings demonstrate that integrating adaptive digital technologies into the cre
dit-module system enhances educational quality, academic adaptability, and the development of clinical competencies.

Key words: credit-module system, Smart-Tutoring, adaptive learning, cognitive load, medical education, pedagogical 
adaptability, independent learning, digital algorithm, Moodle, clinical competence.
Аннотация: В статье рассматриваются вопросы повышения педагогической эффективности кредитно-модульной 
системы и оптимизации когнитивной нагрузки студентов в условиях кластера медицинского высшего образования. 
В рамках исследования предложен шестиступенчатый алгоритм интерактивного программного комплекса “Интел-
лектуальное адаптивное тьюторское обучение”, разработанного на базе платформы Moodle, направленный на 
преодоление ограничений традиционных жёстких учебных планов и формирование личностно-ориентированной 
образовательной среды.

Предлагаемый алгоритм обеспечивает дифференциацию студентов по индивидуальным образовательным тра-
екториям на основе результатов предварительной диагностики, автоматизированный мониторинг их самостоя-
тельной учебной деятельности и непрерывную оценку образовательных результатов. Полученные результаты 
подтверждают, что интеграция адаптивных цифровых технологий в кредитно-модульную систему способствует 
повышению качества обучения, академической адаптивности и уровня сформированности клинических компе-
тенций.

Ключевые слова: кредитно-модульная система, Smart-Tutoring, адаптивное обучение, когнитивная нагрузка, 
медицинское образование, педагогическая адаптивность, самостоятельная работа, цифровой алгоритм, Moodle, 
клиническая компетенция.

Ibragimova Venera Azadovna
Abu Rayhon Beruniy nomidagi
Urganch davlat universiteti 
mustaqil tadqiqotchisi

KIRISH
Bugungi kunda o‘quv-tarbiya jarayonlari tubdan yangilanib, ta’lim makonida globallashuv va integratsi-

yalashuv darajasi jadal rivojlanmoqda. Ta’lim oluvchilarda klassik va zamonaviy metodlarning sintezini ta’min-
lash, amaliy-faoliyatli mexanizmlarni axborot-energetik muhit komponentlari bilan birgalikda qo‘llash orqali 
innovatsion ta’lim platformasini qaror toptirish zamon ehtiyojiga aylandi.

Intellektual salohiyatni rivojlantirish va ta’limni isloh qilish jahon hamjamiyatining diqqat markazidagi 
ustuvor masalalardan hisoblanib, bir qator rivojlangan davlatlarda xalqaro raqobat sharoitida yuzaga kelayotgan 
chaqiriqlarga munosib javob beruvchi, o‘zgarishlarga tez moslasha oladigan mutaxassislarni yetishtira oladigan 
o‘quv tizimini barpo etishga qaratilgan modernizatsiya dasturlari amalga oshirilmoqda.

Bunda bosh maqsad oliy ta’lim muassasalarida metodik kontentning moslashuvchanlik darajasini kuchay-
tirishdan iborat bo‘lib, uni hayotga tatbiq etish universitetlarning tarkibiy-tashkiliy tuzilishini tubdan yangilash, 
raqamli infratuzilmani shakllantirish, o‘qitish metodologiyasi va texnologiyalarini takomillashtirish, o‘quv-tarbi-
yaviy dinamikani kuchaytirish hamda pedagog kadrlar salohiyatini oshirish tizimi orqali rejalashtirilgan.

Xususan, mamlakatimiz oliy ta’lim tizimini isloh qilishning strategik yo‘nalishlarini belgilash, ilg‘or bilim va 
mustahkam ma’naviy-axloqiy fazilatlarga ega, mustaqil hamda kreativ fikrlaydigan yuqori malakali mutaxas-
sislar tayyorlash tizimini konseptual jihatdan yangi bosqichga ko‘tarish bugungi kunning dolzarb pedagogik 
muammolaridan biri hisoblanadi. Zero, mutaxassis kadrlarning shakllanish muhiti hisoblangan oliy ta’lim plat-
formasini modernizatsiya qilish hamda uni zamonaviy innovatsion texnologiyalar asosida rivojlantirish ta’lim 
sifatini ta’minlashning bosh omilidir.

Shu nuqtai nazardan, milliy ta’lim tizimini xalqaro standartlar mezonlariga moslashtirish va mehnat bozo-
rida raqobatbardosh kadrlarni yetkazib berish maqsadida, tibbiy oliy ta’lim muassasalarida ham ilg‘or peda-
gogik texnologiyalarga tayangan o‘quv muhitini yaratishga alohida e’tibor qaratilmoqda. Tizimda ilg‘or xorijiy 
tajribalarni transformatsiya qilish maqsadida soha vakillarining xalqaro miqyosda malaka oshirishlari va tajriba 
almashishlari uchun keng ko‘lamli sharoitlar yaratildi. Davlat tomonidan pedagoglarning innovatsion va eksperi
mental faoliyatining tizimli qo‘llab-quvvatlanishi o‘qitish samaradorligini tizimli oshirishga xizmat qiluvchi eng 
yangi texnologiyalarni amaliyotga joriy etishga yo‘naltirilgandir.

Ma’lumki, “O‘zbekiston Respublikasi Prezidentining 2019-yil 6-maydagi PQ-4310-sonli Qarori bilan tibbiy 
oliy ta’lim muassasalarida kredit-modul tizimining joriy etilishi shunchaki ma’muriy xarakterdagi format o‘zgari
shi emas, balki milliy tibbiy ta’lim paradigmasini global Yevropa Kreditlarni To‘plash va Ko‘chirish Tizimi (ECTS) 
standartlariga integratsiya qiluvchi fundamental va strategik burilish nuqtasidir” [1].

Bizning pedagogik nuqtai nazarimizdan, ushbu yuqoridan pastga yo‘naltirilgan qat’iy davlat topshirig‘i 
an’anaviy ta’lim tizimidagi standartlashtirilgan o‘quv dasturlarining cheklovlarini bekor qilishga xizmat qiladi. Bu 
esa o‘z navbatida, o‘qitishning modul tizimiga asoslangan, talaba shaxsiga va uning individual kognitiv trayek-
toriyasiga yo‘naltirilgan zamonaviy ta’lim muhitini barpo etishning metodologik kafolatidir.

MAVZUGA OID ADABIYOTLAR SHARHI
Muallif sifatida shuni alohida ta’kidlash joizki, hukumat darajasidagi ushbu tizimli topshiriq biz tomoni-

mizdan taklif etilayotgan adaptiv tyutorlik kabi raqamli innovatsiyalarni amaliyotga tatbiq etish uchun to‘g‘ri-
dan-to‘g‘ri huquqiy va institutsional poydevor yaratadi. Zero, talaba markaziga asoslangan ushbu islohotlar 
sharoitida, bo‘lajak shifokorlarning klinik kompetensiyalarini baholash va ularning kredit jamg‘arish jarayonidagi 
akademik xavflarini proaktiv (oldindan) monitoring qilish - tibbiy oliy ta’lim muassasalarida ta’lim samaradorligini 
yuqori darajada oshirishning eng asosiy pedagogik mexanizmi hisoblanadi.

Global makonda yoshlar ongini egallashga qaratilgan mafkuraviy va informatsion tahdidlar kuchayib 
borayotgan hozirgi sharoitda, ta’lim tizimining barcha bo‘g‘inlaridagi rahbarlar hamda pedagoglar yoshlar 
auditoriyasi bilan ishlashning mutlaqo yangi, proaktiv mexanizmlariga o‘tishlari shart. O‘zbekiston Respub-
likasi Prezidenti Shavkat Mirziyoyevning yoshlar tashabbuslarini qo‘llab-quvvatlashga bag‘ishlangan mulo-
qotida: “Albatta, yangi metodika va innovatsiya olib kirib, ta’lim sifatini oshirish va yoshlarni kasbining ustasi 
qilish haqida izlanadigan rahbarning faoliyatida o‘zgarish bo‘ladi, ishiga yangicha muhit kiradi”[2], deya alohida 
ta’kidlab o‘tgan edilar.

Fikrimizcha, davlat rahbarining ushbu konseptual g‘oyasi bizning ilmiy-pedagogik izlanishlarimiz hamda 
ishlab chiqilgan metodikamizni amaliyotga tatbiq etishda strategik metodologik poydevor bo‘lib xizmat qiladi. 
Negaki, zamonaviy axborot-energetik muhit sharoitida talabalarning individual kognitiv imkoniyatlarini inobatga 
oluvchi adaptiv o‘qitish texnologiyalarini joriy etish orqali an’anaviy boshqaruv qoliplaridan voz kechish va oliy 
ta’limda sifat jihatidan yangicha intellektual muhitni shakllantirish mumkin. Binobarin, ta’lim va fan sohasida 
amalga oshirilayotgan keng qamrovli islohotlar negizida nafaqat bilimlarni uzatish, balki bo‘lajak mutaxas-
sislarni o‘z kasbining haqiqiy egasi darajasiga ko‘taradigan amaliy kompetensiyalarga yo‘naltirilgan ta’lim 
modelini barpo etish maqsadi yotadi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

190

2026-yil, iyul, 7(2)-son

Tizimli islohotlar natijasida jamiyatimizda Yangi O‘zbekistonning poydevorini mustahkamlovchi siyosiy, 
huquqiy va ilmiy-ma’rifiy muhit barpo etildi. “Harakatlar strategiyasidan - Taraqqiyot strategiyasi sari” tamoyili 
negizida ishlab chiqilgan dasturiy hujjat doirasida oliy ta’lim yangilanishiga oid muhim maqsadlar ilgari surildi. 
Unga ko‘ra, “mehnat bozori va buyurtmachilarning talablariga muvofiq qabul kvotalarini moslashtirish, shu
ningdek, raqamli hamda masofaviy ta’lim texnologiyalarini joriy etish orqali yoshlarning mehnat faoliyati bilan 
parallel ravishda oliy ma’lumot olishga bo‘lgan ehtiyojlarini qondirish tizimning eng ustuvor strategik vazifala
ridan biri sifatida belgilangan” [3].

Kredit-modul tizimini joriy etish bo‘yicha aniq siyosiy ko‘rsatmalar va davom etayotgan ishlarga qaramay, 
uning pedagogik samaradorligi, ayniqsa tibbiy oliy ta’limning yuqori ixtisoslashgan va talabchan kontekstida, 
tizimli va nozik takomillashtirishni talab etadi. Tibbiy ta’lim o‘ziga xosdir; u nafaqat keng ilmiy bilimlarni egal-
lashni, balki tanqidiy fikrlash, murakkab amaliy ko‘nikmalar, qat’iy axloqiy xulq-atvor va chuqur kasbiy madani-
yatni rivojlantirishni ham talab qiladi. Bu elementlar malakali va insonparvar sog‘liqni saqlash mutaxassislarini 
tayyorlash uchun juda muhimdir.

Kredit-modulli o‘qitish tizimi tibbiyot fanining talablariga muvofiq ta’lim dasturlarini tez va adekvat tuzatish 
imkoniyatini, mavjudlari asosida yangi dasturlarni yaratish va ularni talabalarning mavjud tayyorgarlik dara-
jasiga moslashtirish imkoniyatini ta’minlaydi. Bu tizim nafaqat talabalarning, balki o‘qituvchilarning ham faol-
ligini oshirishga yordam beradi, ularni pedagogik mahoratini oshirishga majbur qiladi.

Shu nuqtai nazardan, boʻlajak mutaxassislarni kasbiy tayyorgarligini kredit-modul tizimi asosida rivojlanti-
rish texnologiyalarini takomillashtirish hamda innovatsion pedagogik faoliyatning kreativ darajalarini puxta egal-
lashi uchun pedagogik shart-sharoitlar hamda didaktik imkoniyatlarni taʼminlash dolzarb ahamiyat kasb etadi. 

Kredit-modul tizimida adaptiv tyutorlik dasturlari (adaptiv o‘qitish) dasturiy platformalari orqali jumladan, 
tibbiy ta’limda bo‘lajak shifokorlarning professional kompetensiyalarini shakllantirish hamda ularning pedagogik 
moslashuvchanligini oshirish muammosi va talabalarning kognitiv yuklamasini boshqarish masalalari g‘arb 
pedagogik olimlari tomonidan raqamli algoritmlar prizmasida o‘rganilgan.

B.Bloom va J.Carroll (AQSh) olimlarining ta’kidlashicha, “Mastery Learning” (Mukammal o‘zlashtirish ta’limi) 
konsepsiyasida, “har bir ta’lim oluvchining o‘zlashtirish sur’ati va kognitiv salohiyati turlichadir. Agar ta’lim muhiti 
(kontent va vaqt) talabaning individual ehtiyojlariga moslashtirilsa (adaptatsiya qilinsa), talabalarning dasturni 
o‘zlashtirish sifati yuqori darajada namoyon bo‘ladi” [4].

Avstraliyalik olim John Swellerninh fikricha: “Cognitive Load Theory” (Kognitiv yuklama nazariyasi) 
mualliflik ishida, “tibbiyot kabi murakkab va axborotga boy sohalarda an’anaviy ta’lim metodlari talabaning 
ishchi xotirasini haddan tashqari zo‘riqtirib qo‘yadi” [5]. Sweller kontentni raqamli muhitda mikro-modullarga 
ajratish va talabaning tayyorgarlik darajasiga qarab bosqichma-bosqich taqdim etish (scaffolding) zarurligini 
isbotlagan.

Respublikamizda ham ta’limni tizimli loyihalash, axborotlashtirish va kredit-modul sharoitida talabalarning 
mustaqil faoliyatini faollashtirish bo‘yicha keng ko‘lamli maktab yaratilgan. Jumladan Akademik R.H. Jo‘rayev 
o‘quv jarayonlarini modulli shaklda loyihalash va ta’lim texnologiyalarini integratsiyalashning fundamental di
daktik asoslarini yaratgan. Olim ta’lim muhitini axborotlashtirish nafaqat texnik vosita, balki talaba shaxsini 
rivojlantiruvchi intellektual tizim bo‘lishi kerakligini ilgari suradi.

Professor U.Sh. Begimqulov, oliy pedagogik ta’lim jarayonlarini raqamli transformatsiya qilish va integratsi-
yalashgan axborot muhitini loyihalashning konseptual-metodologik asoslarini ishlab chiqqan. Uning tadqiqotlari 
ta’lim platformalarini boshqarishning raqamli modellariga poydevor bo‘ldi.

J.A. Rizaev va Sh.M. Axmedovlar aynan tibbiy ta’lim klasteri sharoitida kredit-modul tizimining amaliy sama-
radorligini oshirish, bo‘lajak shifokorlarning mustaqil o‘quv faoliyatini klinik keyslar hamda interaktiv simulya-
torlar yordamida tashkil etishning tashkiliy-pedagogik mexanizmlarini o‘rganganlar. [6,7,8,9].

Olimlarning ilmiy qarashlari tahlili shuni ko‘rsatadiki, ta’limni modullashtirish va talabalarning mustaqil ta’li-
mini tashkil etish bo‘yicha keng ko‘lamli nazariy baza yaratilgan bo‘lsa-da, aynan tibbiy oliy ta’lim muassasala-
rining o‘ziga xos kognitiv yuklamasi sharoitida kredit-modul tizimiga moslashish muammolari va ularni adaptiv 
dasturiy algoritmlar yordamida korreksiya qilish, akademik xavflarni proaktiv monitoring qilish metodikasi yaxlit 
tadqiqot obyekti sifatida tizimli o‘rganilmagan. Bu esa bizning ilmiy izlanishimizning dolzarbligini belgilaydi.

TADQIQOT METODOLOGIYASI
Tadqiqotning metodologik asosi sifatida bo‘lajak shifokorlarning pedagogik moslashuvchanligini ta’min-

lash, mustaqil ta’lim faoliyatini algoritmlash va klinik kompetensiyalarini baholashning ko‘p bosqichli raqamli 
modeli tanlab olindi.

Eksperimental tadqiqotlar Moodle platformasi negizida ishlab chiqilgan Intellektual adaptiv tyutorlik inter-
aktiv dasturiy majmuasi yordamida amalga oshirildi. Tadqiqot doirasida Moodle platformasi negizida ishlab 
chiqilgan “Smart-Tutoring” interaktiv dasturiy majmuasining 6 bosqichli metodologik algoritmi joriy etildi: 

1.	 Kirish va Diagnostika: Modul boshlanishidan avval talaba platformada bazaviy bilimlarini tekshirish uchun 
test yoki keys topshirig‘ini bajaradi. 

2.	 Saralash va Trayektoriyalash: Algoritm “Agar-U holda” mantiqiy operatorlari asosida talabalarni 3 ta 
darajaga ajratadi:

•	 “Advanced” (Ilg‘or) yo‘nalish (murakkab virtual keyslar va xalqaro klinik ssenariylar ochiladi).

•	  “Standard” (Asosiy) yo‘nalish (davlat ta’lim standartlariga mos kontent).

•	  “Remedial” (Tuzatishi zarur) yo‘nalish (boshlang‘ich terminlar, video-ma’ruzalar va sxemalar). 

3.	 Adaptiv kontent taqdimoti: Talaba o‘z kognitiv guruhiga mos 3D modellar, video-ma’ruzalar va matnlar 
bilan ishlaydi. 

4.	 Interaktiv nazorat (Flash-test): Har bir kichik mavzudan so‘ng qisqa tezkor testlar yoki virtual simulyat
siyalar taqdim etiladi. 

5.	 Natijaviy nazorat (Chiqish testi): Modul yakunida o‘tkazilib, talabaning pedagogik samaradorlik koeffit
siyenti ECTS shkalasi (A, B, C, D, E, FX, F) bo‘yicha aniqlanadi. 

6.	 Avtomatlashtirilgan analitika: Tizim semestr yakunida modullardan to‘plangan ballarni arifmetik hisoblab, 
“Mustaqil ish” bo‘limi uchun kreditlarni inson omilisiz avtomatik taqdim etadi.

Ushbu raqamlashtirilgan algoritmik yondashuv tibbiy ta’limda kredit-modul tizimini shunchaki vaqt hisobi 
emas, balki sifat nazorati instrumentiga aylantirishning metodologik asosi bo‘lib xizmat qiladi. 

TAHLIL VA NATIJALAR
Tibbiy oliy ta’limning o‘ziga xos xususiyati - nazariy bilimlarning bevosita klinik amaliyot bilan uyg‘unlashu-

vidir. Shundan kelib chiqib, tadqiqotimizning tajriba-sinov ishlari kredit-modul tizimi sharoitida talabalarning 
nafaqat akademik o‘zlashtirishini, talabalar ijtimoiy moslashuvchanligini ta’minlash orqali klinik kompetentligini 
oshirishga qaratilgan pedagogik texnologiyaning samaradorligini tekshirish tajriba-sinov ishlarining asosiy 
maqsadi etib belgilandi. Tajriba-sinov ishlari yakunida taklif etilayotgan metodikaning universal xarakterga ega 
ekanligini ko‘rsatdi. Tajriba guruhida (TG) an’anaviy nazorat guruhiga (NG) nisbatan fundamental bilimlarning 
klinik sintezi +23.1% ga, amaliy ko‘nikmalarni bajarish ko‘rsatkichi +37.9% ga va eng asosiysi, mustaqil ta’lim 
faolligi +42.7% ga o‘sganligi qayd etildi. Olingan natijalar orasidagi farq Student t-kriteriysi (584)(196).orqali 
95% ishonchlilik bilan o‘z tasdig‘ini topdi. 

Tajriba-sinov ishlarining natijalari biz tomonimizdan ishlab chiqilgan “Smart-Tutoring” raqamli ta’lim 
texnologiyasining an’anaviy o‘qitish metodikasidan ustunligini miqdoriy va sifat jihatidan tasdiqladi. Tadqiqot-
ning ob’ektivligini ta’minlash maqsadida natijalar nafaqat yakuniy ballar, balki har bir kompetensiya blokining 
dinamik rivojlanishi asosida tahlil qilindi. Ushbu interaktiv texnologiya ya’ni akademik risklarni monitoring qilish 
metodikasi nafaqat tibbiy ta’lim, balki mustaqil ta’lim va amaliy kompetensiyalarni shakllantirish muhim bo‘lgan 
barcha oliy ta’lim yo‘nalishlarida ta’lim sifatini oshirish, talabalarning darsdan tashqari faoliyatini GPA tizimiga 
shaffof integratsiya qilish uchun universal korreksion-metodik dastur sifatida tavsiya etilishi mumkin

XULOSA VA TAKLIFLAR
Xulosa o‘rnida ta’kidlash lozimki, Davlatimiz rahbari tomonidan ilgari surilgan ta’lim sifatini oshirish va 

yoshlarni o‘z kasbining yetuk mutaxassisi qilib tarbiyalash borasidagi konseptual g‘oyalar innovatsion va 
eksperimental faoliyatni amaliyotga keng joriy etishni taqozo etadi. Tibbiy ta’lim klasteri sharoitida raqamli 
texnologiyalarning keng tatbiq etilishi nafaqat nazariy bilimlarni mustahkamlaydi, balki talabalarda klinik va 
metakognitiv kompetensiyalarning yaxlit sintezini shakllantiradi. Bu esa kelajakda shifokorlarning mehnat bozo-
ridagi raqobatbardoshligini ta’minlash va O‘zbekiston tibbiy ta’lim tizimini xalqaro World Federation for Medical 
Education (WFME) standartlariga yaqinlashtirishga va kredit-modul tizimining asl mohiyati bo‘lgan - yuqori 
malakali, mustaqil fikrlovchi mutaxassis tayyorlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

